
SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala perintah-Nya dan
meninggalkan segala larangan-Nya. Perbanyakkan berselawat ke atas Nabi Muhammad
SAW. Mudah-mudahan kehidupan kita sentiasa dalam rahmat Allah SWT. Suka untuk
saya mengingatkan saudara-saudara sekalian agar tidak melakukan perkara-perkara
yang lagha seperti berbual-bual dan berhentilah dahulu dari bermain telefon bimbit.
Dengar dengan tekun khutbah yang saya akan sampaikan pada hari ini. Mudah-mudahan
ia membawa banyak pengajaran kepada kita semua. Pada hari ini saya akan

menyampaikan khutbah bertajuk: “Syaaban Berlalu, Ramadan Bertamu”.

SAUDARAKU YANG DIKASIHI SEKALIAN,
Syaaban hampir berlalu, dan Ramadan pula akan bertamu insya-Allah dalam sehari dua

ini. Sejak masuknya Bulan Syaaban, atau bahkan sejak dari Bulan Rejab lagi, telah mula

beredarnya peringatan tentang ketibaan Ramadan yang mulia. Sama ada kita peduli atau
tidak dengan peringatan-peringatan tersebut, maka tanyalah pada diri masing-masing.
Orang yang beriman, pasti sudah bersedia sejak sekian lamanya untuk menyambut
Ramadan, berbeza dengan orang yang tidak peduli pun dengan tetamu yang penuh

keberkatan ini.

Ramadan menjanjikan banyak kelebihan dan peluang kepada umat Islam. Salah satu
ibadah khusus yang ditetapkan pada bulan ini ialah tuntutan berpuasa sebulan penuh
berdasarkan firman Allah SWT dari Surah al-Bagarah ayat 183 yang saya bacakan pada

awal khutbah tadi yang maksudnya:

“Wahai orang-orang yang beriman! Kamu diwajibkan berpuasa sebagaimana diwajibkan

atas orang-orang yang dahulu daripada kamu, supaya kamu bertakwa”.

Para ulama tafsir sepakat bahawa ibadah puasa merupakan ibadah yang telah
disyariatkan sejak zaman dahulu. la bertujuan untuk meningkatkan ketakwaan kepada
Allah SWT. Padanya juga terkandung hikmah yang tinggi antaranya mendidik jiwa,
menahan nafsu, dan membentuk disiplin diri. Berpuasa juga bukan beban, namun ia

ibadah yang penuh rahmat dan memberi kebaikan kepada umat Islam.

SAUDARAKU YANG DIKASIHI SEKALIAN,

Ramadan menjadi peluang terbesar untuk kita memperbaiki kesilapan dan keterlanjuran
diri. Puasa, kalau dilihat dari maksudnya ialah menahan diri dari melakukan perkara yang
membatalkan puasa. Jika direnungi maksudnya secara mendalam, ia juga bermaksud

menahan diri dari melakukan perkara-perkara yang dilarang.

Harus diingat juga bahawa Ramadan bukan pesta makan, tetapi medan mengawal nafsu.
Betapa banyak pembaziran yang berlaku akibat ketamakan kita sewaktu membeli juadah

berbuka puasa.

Saya juga ingin mengingatkan kepada peniaga-peniaga agar berniagalah dengan jujur,
ikhlas, dan amanah. Pastikan makanan yang dijual itu halal, bersih dan selamat untuk
dimakan. Jangan kerana terlalu mengejar keuntungan, sanggup mengambil kesempatan
atau membuat helah untuk menindas pembeli.

Rasulullah SAW mengingatkan para peniaga Muslim supaya bersikap jujur dan amanah

kerana itulah ciri peniaga yang bertakwa. Sabda Rasulullah SAW:

Maksudnya: “Sesungguhnya para peniaga akan dibangkitkan pada hari kiamat nanti
dalam keadaan ‘“fujjar” (pelaku dosa) melainkan mereka yang bertakwa, melakukan

kebaikan dan bersikap benar”. (Hadis riwayat Imam at-Tirmidzi)

Para sahabat tertanya-tanya, kenapa para peniaga dibangkitkan dalam keadaan pelaku

dosa? Lalu Rasulullah SAW menjawab:

“Tetapi (sebahagian) mereka ini apabila berkata-kata, mereka menipu”. (Hadis riwayat

Imam Ahmad)

Begitu juga dengan pembeli, seharusnya membuat pertimbangan yang waras sebelum
berurusan jual-beli dan menegur peniaga dengan adab dan susila sekiranya berlaku apa-
apa isu. Sabda Rasulullah SAW:

Maksudnya: “Mudah-mudahan Allah merahmati seorang lelaki yang ketika dia berniaga
dia bertimbang-rasa dan ketika dia membeli (sebagai seorang pembeli), dia juga

bertimbang-rasa”. (Hadis riwayat Imam al-Bukhari)

SAUDARAKU KAUM MUSLIMIN YANG MULIA,

Kesempatan bertemu Ramadan seharusnya kita manfaatkan dengan sebaiknya untuk
mencapai matlamat utama hamba iaitu meraih keampunan dan keberkatan. Jangan pula
kita tetap sama berleka-leka atau tetap bermaksiat walau diberi kesempatan bertemu
Ramadan. Bulan Ramadan juga tidak wajar dihabiskan dengan menonton drama, filem
atau media sosial, hingga ia berlalu begitu sahaja. Sebaliknya, masa yang ada perlu diisi
dengan perbuatan yang dapat meningkatkan ketakwaan seperti membaca al-Quran atau

berzikir.

Rasulullah SAW mengingatkan kita bahawa terdapat beberapa perkara yang akan

menyebabkan seseorang itu menjadi rugi dalam Bulan Ramadan ini, antaranya:

1. Golongan yang tidak mendapat keampunan Allah SWT. Sabda Baginda Nabi SAW:

Maksudnya: “Rugilah buat seseorang yang telah masuk ke dalam Bulan Ramadan
sehingga berlalulah ia sedangkan dosanya tidak diampunkan”. (Hadis riwayat

Imam at-Tirmidzi)

2. Golongan yang tidak bersahur, kerana Allah SWT dan para malaikat mendoakan

orang yang bersahur. Sabda Baginda Nabi SAW:

Maksudnya: “Sesungguhnya Allah dan para malaikat-Nya mendoakan buat

mereka yang bangun sahur”. (Hadis riwayat Imam Ahmad)

3. Golongan yang melakukan maksiat. Inilah golongan yang paling rugi kerana Allah
SWT tidak melihat amal puasanya Sabda Rasulullah SAW:

Maksudnya: “Barangsiapa yang tidak meninggalkan perkataan dusta dan beramal
dengannya (pendustaan dan pembohongan), maka Allah tidak memerlukan ke atas
perbuatannya yang meninggalkan makan dan juga minum”. (Hadis riwayat Imam
al-Bukhari)

Termasuk juga orang yang rugi ialah mereka yang terang-terang bermaksiat
kepada Allah SWT seperti lelaki yang berpakaian wanita atau sebaliknya, tidak

menutup aurat, dan lain-lain perbuatan dosa.

4. Golongan yang tidak berdoa ketika berbuka puasa, kerana padanya terdapat waktu
yang mustajab. Dalam riwayat at-Tirmidzi dan lbnu Majah, disebutkan bahawa
Rasulullah SAW bersabda:

Maksudnya: “Tiga golongan yang doa mereka tidak ditolak: pemimpin yang adil,

orang yang berpuasa ketika berbuka, dan doa orang yang dizalimi...”

Justeru, bagi mengakhiri khutbah pada hari ini, saya rumuskan ia kepada beberapa

kesimpulan;

Pertama: Ramadan menjanjikan banyak tawaran dan peluang untuk kita meraih
keampunan dan keberkatan dari Allah SWT.

Kedua: Berusahalah memperbaiki diri dengan melakukan ketaatan dan menahan diri dari
melakukan perkara-perkara yang dilarang oleh Allah SWT seterusnya menjadikan kita
hamba-Nya yang bertakwa.

Ketiga: Rebutlah peluang dan bersungguh-sungguhlah menjalani ibadah dalam Bulan
Ramadan kerana sabda Nabi SAW:

Maksudnya: “Barangsiapa yang berpuasa pada bulan Ramadan dengan penuh

keimanan dan pengharapan, akan diampunkan dosa-dosanya yang telah lalu”. (Hadis

riwayat Imam al-Bukhari dan Muslim)

KHUTBAH KEDUA

7 s el 6.5\ 12 Gl e ;iu\; Sl W O &
.d,m f;/ okl NM ;,1; 5 ﬁw w.o\,

v gy oS \,uéb.u 5 VLA PR Jﬁ‘ya,\,, o Y\ A\Yu\ ,\w\
AR r"” b S Ok el 55 \}m\ Sl G g Ul

ocw -

‘120)1:5; :\:-Zsu—\;/"’ ul%e L;\’-’ ‘m\ dbz.e cr';“ 4 éc fvl.wd\} o}k,a)b
P BC R C T ey

so s 0 ) s oW s s oo oo w/} s oW P 2 T w)‘u//

d\&,ﬁ\,\uw(}cw\f.usbwd\&ﬂsuw&yr@m

b e 2L € xs Ge T ey a2 60 Je 4,0 el CLL

}c/ }o/ s @ /o//o s oW s srs s 70

g o 2] ol L;;b\,\ b JT e fa

25 ) o s ) ol Lt;;;n 41; ;;; ;,,\Mu\ L u; ﬁm oo
.;Jj"xf\ ”j’TC G 2ol ) ez ) uLo-L ﬁ& iy ;,WU\
RO =T ;L>‘>J\ SLajlly Gl uw\,w\mu,w\ ﬁu

e s s o8 SIS wSLl) 2ol £, 53 o Iy r@“‘

faa\J\uUa.Lu ES Ol B s (g U s
C) Cﬁ;\ ngﬂbjﬁ C‘) ‘.,L.Q _S_)Jé (_;f#U}p\?»CL}); OJLS uUa(_)

b
.ol.éj,a u)‘)
s o s s oS0 » - ofo ~ P AP AP S A PR B S A B ) w}w
dkl?"‘/. C'JLA}.U} U}”‘}l‘ O o‘..:'l.C)} 43\.49} 43'%} o?—bj}} o;U«: Lb‘ V.@U\
-’ b s - 0% -
N AR SR
or - - -’ P o/{:}w}&

wu\) wb wu\) Jue )\ RAvRire cu@ LJ L,Ju Lol Jor! ol

- o b o s s s

~M‘ J}MJLW}

®



E.|J=.AK'M Khutbah Jumaat Syaaban Berlalu, Ramadan Bertamu

s o~ o ° 0ofo » ~» ~ 0o o @& Sa

(oW i e iy ool el eilel 55 Gl syl Sl i

P 0o o0fo o~ oo o~ o Sto »

.um f‘f d-\ e ‘_}c\} (ped) Jds e dd)y

Ya Allah! Ampunilah segala dosa kami. Bantulah umat Islam yang tertindas di mana-mana
jua terutamanya buat saudara kami di Palestin. Ya Allah! Berilah mereka kekuatan dan
kemenangan dalam menghadapi musuh, Sesungguhnya hanya Engkau Yang Maha
Berkuasa. Ya Allah! Perbaikilah segala urusan kami dan urusan-urusan yang memberi
kebaikan kepada umat Islam. Satukanlah hati kami seluruh umat Islam dan singkirkanlah
perpecahan yang timbul dalam kalangan kami. Ya Allah! Limpahkanlah rahmat-Mu ke atas
kami dan jangan jadikan kami termasuk orang-orang yang terhalang dari nikmat-Mu. Ya
Allah! Angkatlah dan jauhkan kami dari kemurkaan-Mu, marabahaya, bala bencana,
kesengsaraan, kemarau, banjir, kezaliman, kesesatan, gempa bumi, angin ribut yang
membinasa, kejahilan, baik yang nyata mahupun yang tersembunyi. Ya Allah! Bimbinglah
kami ke jalan yang Engkau redhai. Hanya kepada-Mu jua Ya Allah, tempat kami mengadu

dan memohon pertolongan.

